SOMOS

NOS

GALICIA DIANTE DUN NOVO MANDATO MUNICIPAL

PROPOSTA DUN MODELO MAIS XUSTO PARA O ACCESO DOS/AS
GALEGOS/AS AO BENESTAR DENDE OS CONCELLOS

LIMIAR

Os concellos galegos tenen a obriga institucional de prestarlle aos cidadans
servizos basicos. A prestacion destes servizos forma parte esencial do mantemento
do Estado de Benestar. Asi pois, asegurar 0s mecanismos necesarios, para que 0s
concellos galegos poidan cumprir coa sua obriga, debe de ser unha prioridade de

Pais que Galicia debe de asumir con unidade e determinacion.

Vénense de convocar unhas novas eleccidons locais. Partidos e agrupacions
electorais concorren a estes comicios e reclamaranlle o voto a cidadania para, cada
un dende as suas formulacions, darlle resposta a esta obriga. Todas as opcidns son
lexitimas e todas forman parte da normalidade dun Pais plural e democratico. Mais
dende SOMOS NOS pensamos que, por riba das I6xicas e lexitimas diferenzas
partidarias, hai determinadas iniciativas que, como Pais, deberiamos afrontar co
consenso e valentia necesarios. Coa vontade de construir Pais. Para evitar que
Galicia, e os concellos galegos, xoguen con desvantaxe. Para resolver vellas

inxustizas que lastran as posibilidades de benestar dos galegos e galegas.

Por iso propomos unha accion conxunta de cidadans e partidos politicos para
cando menos conseguir que, no préximo mandato municipal, se resolvan dous
vellos agravios co noso Pais: Conseguir un modelo de financiacion xusto para os
nosos Concellos e acadar capacidade para ordenar e lexislar no mundo local dende
a nosa realidade social e non dende parametros impostos dende féra. Ou o que é o
mesmo: Un novo modelo de participacidon dos Concellos galegos nos ingresos do

Estado e a transferencia a Galicia das competencias en materia de réxime local.

Porque o primeiro sen o segundo, sendo de xustiza e necesario, seria insuficiente
para poder prestarlle a nosa vecifanza os servizos de calidade, universalidade e de

proximidade que demandan e merecen nos novos tempos Novos que se avecinan.

O MARCO XURIDICO

A nova redaccion dada ao artigo 135 da Constitucion -setembro de 2011- para
garantir o principio de estabilidade orzamentaria das administraciéns publicas,
enseguida alumou a Lei organica 2/2012, do 27 de abril, de estabilidade
orzamentaria e sostibilidade financeira, para definir e concretar o cumprimento dos
obxectivos do limite de déficit estrutural e garantir o pagamento da débeda

publica.

A pesar de non requirilo expresamente a Lei organica antes citada —Lei organica
2/2012- o goberno central aproveitou a situacion de crise para incrementar e
afianzar o seu control sobre o ambito local, en detrimento das propios concellos e
das competencias autondmicas, modificando a Lei reqguladora das bases de réxime
local (Lei 7/1985, do 2 de abril), mediante a aprobacién da Lei 27/2013, do 27 de
decembro, de racionalizacion e sostibilidade da administracion local, que mingua

ainda mais a escasa autonomia que lle outorgara o artigo 140 aos municipios’.

Como consecuencia destes tres chanzos —artigo 135 da Constitucidn, Lei organica
2/2012 e Lei 27/2013- a autonomia da administracion local, xa de por si moi
estreita, ficou definitivamente desposuida da minima marxe de manobra, necesaria
para que os concellos puidesen organizar acaidamente os servizos municipais,

pondo en tela de xuizo o cumprimento da Carta Europea de Autonomia Local?,

L Artigo 140. A Constitucién garante a autonomia dos municipios. Estes gozaran de personalidade
xuridica plena. O seu goberno e administracion corresponde aos seus respectivos Concellos,
integrados polos Alcaldes e os Concelleiros.

2 Artigo3. Concepto da autonomia local. 1. Por autonomia local enténdese o dereito e a capacidade
efectiva das Entidades locais de ordenar e xestionar unha parte importante dos asuntos publicos,
no marco da Lei, baixo a sla propia responsabilidade e en beneficio dos seus habitantes.

ratificada polo goberno espanol en 1988, e arredando cara un lado as tamén
escasas competencias galegas para lexislar sobre esta materia, a fin de poder

adaptar as institucions locais as circunstancias diferenciais do noso Pais.

A lei de bases de réxime local, despois de ser reformada pola lei 27/2013, consagra,
tal e como consta no seu predambulo, o principio de “unha administracion, unha
competencia”, mentres substitie aqueloutro principio de maxima proximidade da

xestion da prestacion dos servizos a vecinanza polo de proximidade a secas.

Ano e medio despois da entrada en vigor das reformas amentadas, os
representantes municipais, sen distincion de cor politica, xa tiveron tempo
dabondo de constatar os elementos perniciosos da nova lexislacion, e para concluir

que:

a) Non é posible compartir competencias, porque non hai tales duplicidades e a
concorrencia competencial é inevitable para poder universalizar e mellorar a

calidade dos servizos que se deben prestar no ambito local.

b) A maxima proximidade da xestion administrativa aos cidadans, a maior cercania
dos concellos as necesidades da sua vecinanza, no canto da simple
proximidade, nos tempos de crise que estamos a vivir, é fundamental para

garantir o acceso a uns servizos basicos participativos.

¢) A eficacia, eficiencia, estabilidade orzamentaria e sostibilidade financeira,
delimitan o ambito de actuacion municipal e, no noso caso, a capacidade do

Parlamento galego para lexislar no eido local.

Artigo 4. Alcance da autonomia local. 2. As Entidades locais tefien, dentro do ambito da Lei,
liberdade plena para exercer a suUa iniciativa en toda materia que non estea excluida da sua
competencia ou atribuida a outra autoridade.

Maiormente, a situacion peta con atrancos dificilmente superables, por mor do
sistema legal vixente que regula a participacion dos concellos galegos nos ingresos
do Estado. O artigo 111 e seguintes do Real Decreto Lexislativo 2/2004, do 5 de
marzo, que aproba o texto refundido reguladora das facendas locais, e cada ano as
Lei de orzamentos do Estado, concretan detalladamente a participacion das
entidades locais nos tributos do Estado. Ambalas normas carecen da “ansia”
necesaria que lles permita garantir aos concellos galegos a suficiencia financeira
que esixe a citada Carta Europea de Autonomia Local e mesmo a propia

Constitucién espanola 3.

A nivel de corolario, podemos concluir que toédalas circunstancias expostas,
sumadas as limitacions constitucional, trasladadas ao artigo 27 do Estatuto de
Galicia, incapacitan ao Parlamento galego para lexislar, ainda que quixese, sobre o
deseno dunha estrutura territorial propia, dotada de institucidns locais acaidas que
lle permitisen ao noso Pais conformar un panel de servizos de calidade, universais e
maxima proximidade que, dende o ambito municipal, incidan coa intensidade
necesaria, no benestar da vecihanza galega, e por conseguinte, nun desexable

desenvolvemento social e econdmico do noso Pais.

O CONTEXTO GALEGO.

A parte de contarmos cun idioma e cunha cultura propia, e cunha economia
diferenciada, Galicia é un Pais de 29.574 quildmetros cadrados e, segundo o ultimo
censo oficial, conta cunha poboacién de 2.748.695 habitantes, distribuidos en 314

concellos, 3.778 parroquias, e mais de 30.000 entidades de poboacion.

Temos a xente mais envellecida de Europa, cunha taxa de fecundidade do 1,07

fronte ao 1,36 do Estado espaiol e do 1,57 da Unidn Europea.

3 Artigo 142. As Facendas locais deberan dispofier dos medios suficientes para o desempefio das
funcidns que a Lei atrible as Corporacidns respectivas e se nutriran fundamentalmente de tributos
propios e de participacion nos do Estado e das Comunidades Auténomas.

No mandato municipal que agora remata, Galicia perdeu mais de dez mil

vecinos/as por ano, 45.821 habitantes nos ultimos catro anos.

A gama de servizos que prestan os concellos galegos é moi variada. Estan os
municipios que s prestan os servizos basicos esixidos pola lexislacion, nalguns
casos sen chegar a toda a sia poboacidon e, en moitas ocasidons, de xeito moi
precario. Tamén hai corporaciéns locais que, respondendo 4 demanda vecifal,
puxeron en funcionamento servizos que debian prestar as outras administracions,
ou complementando aqueloutros de competencia autondmica ou central
claramente deficitarios. E estan finalmente os concellos que prestan outros servizos
non obrigatorios e innovadores que nin sequera figuran entre os denominados

impropios.

O que tamén é certo é que, & parte de prestar os servizos obrigatorios, moitos
concellos galegos atenden, sen recibir os recursos necesarios para a sua
financiacion, varios servizos que demanda a vecifanza, e non lle queda outro
remedio ca prestalos, porque, no caso contrario, a cidadania non os poderia
desfrutar. Iso, a pesar dos obxectivos da reiterada reforma local, de aplicar o
principio de “unha administracion, unha competencia”, e a pesar de afirmar con
contundencia que as competencias impropias que atendesen os concellos, por
delegacidon doutras administracidns, serian financiadas no seu custo total pola

administracion titular das mesmas.

Tamén cOdmpre deixar constancia neste apartado cunha das preocupacions do
goberno, a débeda dos concellos, féra de caso illados, é realmente insignificante a
respecto dado Estado: 3,60% do PIB, sendo a total do 97,70%. E a dos concellos
galegos é aproximadamente de 255 euros/habitante, tres veces mais baixa ca
media estatal (+/-745 euros/habitante), en datos de 2013.

Outra cousa é o gasto publico municipal. No caso galego estamos por debaixo da
media estatal. Gastamos no ano 2013 817 euros/habitante, sendo a media estatal
de 1.048 euros/habitante?.

A PARTICIPACION DOS CONCELLOS GALEGOS NOS INGRESOS DO
ESTADO.

OS DATOS ACTUAIS

No tocante a participacion dos concellos nos ingresos do Estado, as previsidns para
2015 son as seguintes:

(En milléns de euros)

Entregas a conta aos concellos (réxime xeral) .......ccccoeveeeerenenee. 4.573,57
Entregas a conta aos concellos (modelo de cesion,................... 7.020,82
Entregas a conta Provincias e Entes asimilados ..........cccceceevuecn. 5.931,18
Liquidacion definitiva ano N-2 ........evnnnennnensnensnsnenssssssssssssssens 56,37
TOTAL ENTREGAS A CONTA E LIQUIDACION ..ceeeeereeeeeeeseeseneeeeseesenssnsens 17.581,94
A estimacion Para GaliCia........ccceeeeeeeeeeesesisssssssssssesessssssssssssssssssssssssssssssssens 582,88

Os criterios de reparto son os que se citan seqguidamente:

4 Débeda do Estado 2014: Total s/PIB: 97,70%. A. Central: 84,60%, CCAA: 22,40%, AALL: 3,60%.
Reparto do Gasto publico: Seguridade Social: 39%, A. Central: 16%, CCAA: 34%, AALL: 11%.

Péxina6



SOMOS

MNOS

Modelo de cesion:

As capitais das comunidades autdnomas, as capitais das provincias e as poboacions
de mais de 75.000 habitantes participan nos tributos do Estado, mediante unha
porcentaxe que oscila entre o +/-2 e 3%, sobre IRPF, IVE, Impostos alcohois,

hidrocarburos e labores do tabaco, correspondentes a cada concello.

Réxime comun:

A distribucion inicial, a partir dun fondo determinado, aplicase cun reparto de 75%

en funcion da poboacién, 12,50% en funcién do esforzo fiscal e 12,50% en funcién

inversa a capacidade fiscal.

Dentro do parametro poboacional distribuese aplicando os seguintes coeficientes
de ponderacion: +50.000 habitantes: 1,40; de 20.000 a 50.000 habitantes: 1,30; de
5.000 a 20.000 habitantes: 1,17; de -5.000 habitantes: 1.

A INXUSTIZA DO ACTUAL MODELO DE REPARTO.

Os concellos tefen atribuida a competencia constitucional de dotar de servizos
basicos a sua vecinanza. Sendo asi, a participacion das entidades locais nos
ingresos do Estado deberia de estar destinada a posibilitar na practica a execucion
de tal mandato. Para que asi sexa resultaria necesario facer unha valoracion xusta
do custo real da prestacion dos servizos en cada Concello, segundo a sua tipoloxia e

caracteristicas.

Parece evidente que o0 modo no que esta asentada a poboacién no territorio xoga
un papel determinante a hora de calcular eses custos. Non é o mesmo dotar de
servizos basicos como é o caso das redes de sumidoiros ou de auga potable, a

recollida do lixo, a atencidon dos/as beneficiarios dos servizos sociais basicos, etc..., a

Péxina7



SOMOS

MNOS

6.000 habitantes repartidos en 95 nucleos de poboacion que aos mesmos
habitantes concentrados nun unico nucleo. Esa é a principal diferenza entre os

concellos galegos e os do resto do Estado.

No reparto actual primase esaxeradamente a poboacién e complementase co
esforzo fiscal, sen ter en conta factores diferenciais galegos, como é o caso do
modelo de asentamento, e o envellecemento da poboacion ou a taxa de
fecundidade.

Con estes modelos de reparto dos fondos do Estado, Galicia sae gravemente
penalizada. Con semellantes criterios Galicia recibe neste ano un anticipo medio de
210 euros/habitante, mentres Madrid recibe 350 euros/ habitante e Catalunya 320
euros/habitante.

Neste contexto cdmpre recordar que, polo que respecta a financiacion non finalista
da Xunta de Galicia, as previsidons para 2015 son de 113 milléons de euros e as
finalistas de 178,5 millédns de euros. E naquela contia non finalista si se tefien en

conta as entidades de poboacién de cada un dos concellos galegos.

PROPOSTA DE SOMOS NOS

Demandar diante do Goberno central dun Unico e novo modelo de Participacion
nos Tributos do Estado (PTE) que trate as CCAA no seu conxunto, en base a
seguinte proposta de ponderacion:

a) Poboacion: 65%.

b) Entidades de poboacion: 15%.

c) Esforzo fiscal: 10%.

d) Envellecemento de poboacidn e taxa de fecundidade: 10%.

Unha proposta deste estilo, e aplicando os parametros anteriores directamente
sobre a contia total de 2015,significaria que Galicia teria que recibir o dobre do

que actualmente recibe. Un total estimado de 1.158 millons de euros.

TRANSFERENCIA A GALICIA DAS COMPETENCIAS EN
MATERIA DE REXIME LOCAL: UNHA NOVA LEI GALEGA
DE ADMINISTRACION LOCAL.

A SITUACION ACTUAL.

Os concellos galegos seguen prestando, a maiores dos servizos obrigatorios
previstos no artigo 26 da Lei 7/1985, outros impropios, relacionados coa sanidade,
educacion, xustiza, transporte interurbano, transporte escolar complementario,
servizos sociais, fomento emprego, xestions administrativas propias das outras
administraciéns, escolas infantis, parques empresariais, atencion a maiores, etc.
Todo nun contexto adverso, ou se se quere, nunhas condicions diferentes as que

arrodean a xestion municipal noutros territorios do Estado.

Non hai que esforzarse demasiado para decatarse que varios dos servizos que se
prestan en Galicia —ou se se quere, que se axudan a prestar- requiren non so
maiores recursos econdémicos senon capacidade competencial da administracion
galega, tanto para ordenalos coma para coordinalos, e por suposto, para facelos
mais eficientes e mais asequibles & cidadania que vive nun territorio diferenciado e

dunha maneira distinta.

Maiormente os concellos galegos, a pesar de ter que atender servizos que non se
xestionan dende o eido municipal noutros territorios do Estado, a pesar de
atoparse na media da tributacion local, estan moi por debaixo da media estatal no

tocante ao gasto publico/por habitante, como xa se deixou dito antes.

Neste contexto, as catro deputacions galegas xestionaron, en 2013, 460,89 milléns
de euros, dos cales un 78% destinaronos a ndminas de persoal -128 millons-, gastos
correntes e pago de débedas e créditos. Para servizos e infraestruturas -os seus

obxectivos prioritarios- as previsions eran do 22% dos seus orzamentos.

As entidades provinciais practicamente non recadan tributos, fora dalgunha que
outra taxa. Mais do 90% dos recursos que xestionan proceden de transferencias do
Estado, complementados polos procedentes da Xunta de Galicia. En boa parte
seguen dedicando unha alta porcentaxe dos seus orzamentos a atender accions
non prioritarias para os cidadans e mesmo gastando unha parte importante dos
mesmos nas capitais de provincia, cuxos concellos sempre contan con mais medios
ca os do ambito rural, que é onde, por imperativo legal, as entidades provinciais

deberian gastar todos os seus recursos.

As caracteristicas diferenciais da nosa Terra (asentamento, envellecemento e taxa
de fertilidade da poboacién), a maiores daqueloutras propias, como é o caso da
cultura, a lingua, a economia, a conformacion do territorio, etc, son as que fan que

os concellos galegos sexan tamén diferentes aos do resto do Estado.

De maneira que, dando por feito que todos recofiecemos o feito diferencial que nos
define como Pais, é obvio que para poder prestarlle & vecifnanza galega, dende a
administracion local, uns servizos basicos de calidade, dende a universalidade e
dende a maior proximidade, e tamén outros que, non sendo tan basicos hoxe en
dia, debemos aspirar a desfrutar deles a corto e medio prazo, precisa de que Galicia
dispoina da competencia en materia de administracién Local que lle permita ao
Parlamento galego lexislar acaidamente, para sermos donos das decisions que

inciden dun xeito directo no Benestar das galegas e galegos.

AS PROPOSTAS DE SOMOS NOS

1°.- Traspaso a Galicia das competencias en materia de administracion local e
facendas locais, como Unica maneira posible de conformarmos a nosa propia
estrutura territorial e o0 noso mapa institucional, para mellorar o Benestar das
galegas e dos galegos e contribuir ao desenvolvemento econdmico e social do

noso Pais.

2°.- Elaboracion, polo Parlamento galego, dunha lei galega de administracion local
que defina e regule o funcionamento das entidades locais galegas, que cree un
catdlogo de servizos locais acaidos para a vecihanza do noso Pais e mesmo
estableza, tanto os parametros e as regras basicas nos que deben xestionarse,
coma o ambito territorial mais eficiente para a stia prestacion, dende unha éptica

clara de participacion da vecifanza e transparencia na xestion.

3°- Elaboracion, polo Parlamento galego, dunha lei galega de facendas locais que, a
parte de regular os tributos e as fontes de financiacion dos concellos galegos para o
século XXI, en funcién dos nosos recursos e potencialidades, recompofa as partidas
econdmicas non finalistas previstas nos orzamentos de Galicia, incluindo nas
mesmas unha boa parte daquelas contias que hoxe tefien caracter finalista, e cree o
fondo Unico de cooperacion local-Fondo Galego Local (FOGAL)- dotado coa suma
das aportacidons do Estado e da Xunta, e regulando os criterios propios de

distribucion entre os concellos.

